
 

 

ᓇᓗᓇᐃᒃᑯᑖ 

ᐱᓕᕆᕝᕕᖓ ᓴᓇᕝᕕᖓᑕ ᑕᐃᒎᓯᖓ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 

ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᐱᓕᕆᐊᒃᓴᓄᑦ ᖃᐅᔨᒪᔨ/ᐱᓕᕆᐊᓄᑦ ᐊᐅᓚᑦᑎᔨ 

ᐃᖅᑲᓇᐃᔮᑦ ᖃᔅᓯᐅᑎᖓ ᓄᓇᓕᖓ ᐱᓕᕆᕝᕕᕋᓛᖓ/ᐊᕕᒃᑐᖅᓯᒪᔪᖅ 

97-9897; 97-9922 ᔭᓗᓇᐃᕝ 
ᐱᓕᕆᐊᕆᕙᒃᑕᓄᑦ ᐊᒻᒪ 

ᑎᒥᐅᔪᓕᕆᓂᕐᒧᑦ ᐱᔨᑦᑎᕋᖅᑏᑦ 

 

 

ᐃᖅᑲᓇᔮᒃᓴᐅᑉ ᐱᔾᔪᑎᖓ 

ᐱᓕᕆᐊᒃᓴᓄᑦ ᖃᐅᔨᒪᔨ/ᐱᓕᕆᐊᓄᑦ ᐊᐅᓚᑦᑎᔨ (BC/PM) ᑲᒪᒋᔭᖃᕐᑐᖅ ᖃᐅᔨᓴᖅᐸᓪᓕᐊᓂᕐᒥ 

ᓯᕗᓕᐅᖅᑎᐅᓂᕐᒥᒃ, ᐸᕐᓇᐅᓯᐅᕐᓂᕐᒥ ᐊᒻᒪ ᐱᓕᕆᐊᖃᓕᕐᓂᕐᒥᒃ ᐅᕝᕙᓘᓐᓃᑦ ᐱᓕᕆᐊᒃᓴᓂᒃ ᐊᒃᑐᐊᔪᓂᒃ 

ᐱᓕᕆᐊᓄᑦ ᐊᒻᒪ ᖃᓄᐃᓕᐅᕈᑎᓄᑦ ᐱᐅᓯᕚᓪᓕᕈᑎᐅᓇᔭᖅᑐᓂᒃ ᐅᑯᓄᖓ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 

ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄᑦ (WSCC). ᓂᕈᐊᕆᔭᐅᔪᖅ ᑲᒪᒋᔭᖃᕋᔭᖅᑐᖅ ᐸᕐᓇᐅᓯᐅᖅᐸᓪᓕᐊᓂᕐᒥᒃ, 

ᖃᐅᔨᓴᖃᑦᑕᕐᓂᒃᒥᒃ ᐊᒻᒪ ᐊᑐᓕᖅᑎᑦᑎᓂᕐᒥᒃ ᓄᑖᓂ ᐊᒻᒪ ᓄᑖᙳᕆᐊᖅᑕᐅᔪᓂᒃ ᐱᓕᕆᕙᓪᓕᐊᔾᔪᑎᓂᒃ ᐊᒻᒪ 

ᖃᓄᐃᓕᐅᕈᑎᓂᒃ. ᐱᓕᕆᐊᒃᓴᓄᑦ ᖃᐅᔨᒪᔨ/ᐱᓕᕆᐊᓄᑦ ᐊᐅᓚᑦᑎᔨ ᐱᓕᕆᖃᑎᖃᖃᑦᑕᖅᑐᖅ ᐃᖅᑲᓇᐃᔭᖅᕕᒃᒥᑦ 

ᐊᒻᒪ ᐱᓕᕆᕝᕕᐅᔪᓂᒃ ᑐᑭᓯᓇᓱᒐᓱᒃᖢᓂ ᐱᓕᕆᐊᒃᓴᓄᑦ ᖃᓄᐃᓕᐅᕈᑎᐅᓇᓱᒃᑐᓂᒃ ᐊᒻᒪᓗ ᐱᓕᕆᔪᓐᓇᕐᓂᖏᓐᓂᒃ 

ᐊᐅᓚᑦᑎᓂᕐᒧᑦ ᐱᐅᓯᕚᓪᓕᕈᑎᐅᓇᔭᖅᑐᓂᒃ.  

 

ᑭᒃᑯᓐᓄᑦ ᑐᕌᖓᓂᖓ  

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᑯᐊᐳᕇᓴᐅᔪᖅ ᒐᕙᒪᒋᔭᐅᔪᓄᑦ 

ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ ᑐᑭᒧᐊᕈᑎᓖᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ ᐊᖓᔪᖅᑳᖓᑎᒍᑦ ᐊᒻᒪ 

ᐊᐅᓚᑦᑎᔨᒻᒪᕆᖓᑎᒍᑦ. ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) 

ᐊᐅᓚᑦᑎᔾᔪᑎᖏᑦ ᐱᓕᕆᐊᖑᕙᒃᑐᑦ ᐅᕙᓂ ᔭᓗᓇᐃᕝ, ᓄᓇᑦᓯᐊᕐᒥᑦ ᐊᒻᒪ ᐃᖃᓗᐃᑦ, ᓄᓇᕗᑦᒥ.  

 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᑲᔪᖏᖅᓴᐃᓲᑦ ᐊᑦᑕᓇᔾᔭᐃᖅᓯᒪᔪᓂ ᓴᓇᕕᖕᓂ 

ᐃᓕᓐᓂᐊᖅᑎᑦᑎᓂᒃᑯᑦ ᐊᒻᒪ ᐋᓐᓂᖅᑕᐃᓕᒪᑎᑦᑎᓂᒃᑯᑦ, ᐊᒻᒪ ᐸᖅᑭᒃᖠᓲᑦ ᐋᓐᓂᖅᓯᒪᔪᓂ ᓴᓇᔨᓂ 

ᐸᓯᔭᒃᓴᐅᙱᑦᑐᒃᑯᑦ ᐊᑭᓕᖅᑕᐅᔾᔪᑎᒃᑯᑦ. ᑖᒃᑯᐊ ᑮᓇᐅᔭᖃᖅᑎᑕᐅᔪᑦ ᓄᐊᑦᑎᓯᒪᓂᒃᑯᑦ ᖃᐅᔨᓴᕐᓂᐅᔪᓂᑦ 

ᐃᖅᑲᓇᐃᔭᖅᑎᖁᑎᓕᖕᓂ ᐊᒻᒪ ᐊᐅᓚᑕᐅᓪᓗᓂ ᐃᖅᑲᓇᐃᔭᖅᑎᒧᑦ ᐋᓐᓂᖅᑐᖅᓯᐅᑎᓕᕆᔨᒃᑯᑦ ᒪᓕᒐᖏᑎᒍᑦ 

ᓄᓇᑦᓯᐊᕐᒥ ᓄᓇᕗᒻᒥᓪᓗ.  

 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᖏᖅᓯᒪᕗᑦ ᐊᕙᑎᐅᔪᒥ ᐱᑕᖃᙱᑦᑐᒥ 

ᐃᓅᖃᑎᒥᒃ ᐊᑭᕋᖅᑐᕐᓂᖅ ᐊᔾᔨᒌᙱᓐᓂᕐᒧᑦ ᐊᒻᒪ ᐊᔾᔨᒌᙱᑎᑦᑎᓂᕐᒥ, ᐃᓄᐃᑦ ᐊᑦᑕᓇᖅᑐᒦᙱᓪᓗᑎᒃ ᐱᑎᓪᓗᒋᑦ 



 

 

ᐱᖦᑦᑎᕋᕐᓂᕐᒥ. ᐅᓇ ᐱᔭᐅᔪᓐᓇᖅᑐᖅ ᐃᓱᒪᒋᑦᑎᐊᕐᓯᒪᓂᒃᑯᑦ ᖃᓄᐃᓕᐅᖃᑎᒌᒍᑎᓂᒃ ᒪᐅᓇ ᖃᐅᔨᒪᓂᒃᑯᑦ 

ᐃᓕᖅᑯᓯᖃᑎᒌᙱᓐᓂᖅ ᐊᒻᒪᓗ ᐱᒻᒪᕆᒋᔭᐅᔪᓂᒃ ᐃᓕᖅᑯᓯᒃᑯᑦ ᖃᓄᐃᑦᑕᐃᓕᓂᕐᒥᒃ.  

 

ᐅᓇ ᐃᖅᑲᓇᐃᔮᒃᓴᖅ ᔭᓗᓇᐃᒦᑦᑐᖅ ᐊᒻᒪᓗ ᐊᖓᔪᖅᑳᖃᓇᖅᖢᓂ ᐊᐅᓚᑦᑎᔨᒥᒃ, ᖃᓄᐃᓕᐅᖅᐸᓪᓕᐊᔾᔪᑎᓄᑦ ᐊᒻᒪ 

ᐱᓇᓱᒍᑎᓄᑦ. ᐅᓇ ᐱᓕᕆᐊᒃᓴᓄᑦ ᖃᐅᔨᒪᔨ/ᐱᓕᕆᐊᓄᑦ ᐊᐅᓚᑦᑎᔨ (BC/PM) ᐃᑲᔪᖃᑦᑕᖅᑐᖅ 

ᖃᓄᐃᓕᐅᕈᑎᐅᓇᓱᒃᑐᒥᑦ, ᐊᑐᖅᑕᐅᔪᒪᔪᓂᒃ ᐊᒻᒪ ᐱᒻᒪᕆᒋᔭᐅᔪᓂᒃ ᐅᑯᓄᖓ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ 

ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄᑦ (WSCC) ᑕᒪᒃᑯᐊ ᐱᔨᑦᑎᕋᐅᑎᑦ ᑎᒍᒥᐊᖅᑎᑦ ᓯᓚᑖᒎᖓᔪᑦ ᐋᖅᑭᒃᑕᐅᓯᒪᓗᑎᒃ 

ᐊᒻᒪ ᐱᒻᒪᕆᖕᓄᑦ ᐱᓕᕆᔾᔪᑎᓄᑦ.  

 

ᐅᓇ ᐃᖅᑲᓇᐃᔮᒃᓴᖅ ᐱᓕᕆᖃᑎᖃᖃᑦᑕᖅᑐᖅ ᐱᓕᕆᕙᓪᓕᐊᓂᕐᒧᑦ ᐊᒻᒪ ᖃᓄᐃᓕᐅᕈᑎᓄᑦ ᐱᓕᕆᔨᓂᒃ ᐊᒻᒪᓗ 

ᐊᐅᓚᑦᑎᔨᓂᒃ ᐊᒻᒪᓗ ᐊᑯᑦᑐᓂᐅᔪᓂᒃ ᐋᖅᑭᒋᐊᖅᓯᓗᑎᒃ ᐅᑯᓇᓂ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 

ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᐊᐅᓚᑦᑎᓂᕐᒧᑦ ᖃᐅᔨᒪᔭᖏᓐᓂᒃ ᐊᒻᒪᓗ ᐱᓕᕆᔾᔪᑎᓕᕆᓂᕐᒧᑦ 

ᐱᓕᕆᐊᕆᕙᒃᑕᖏᓐᓂᒃ ᑕᒪᐃᓐᓂᒃ ᐃᖅᑲᓇᐃᔭᖅᕕᒃᒥᑦ ᐊᒻᒪᓗ ᐱᓕᕆᐊᖃᖅᑎᑕᐅᔪᓂᒃ. ᓂᕈᐊᕆᔭᐅᔪᖅ 

ᖃᐅᔨᒪᔨᐅᓯᒪᔭᕆᐊᓕᒃ ᓇᖕᒥᓂᖅ ᐱᓕᕆᐊᓄᑦ ᖃᐅᔨᒪᔨᐅᓂᕐᒥᒃ ᐊᒻᒪᓗ ᐱᓕᕆᐊᒃᓴᓂᒃ ᐊᐅᓚᑦᑎᓂᕐᒧᑦ 

ᐱᓕᕆᔾᔪᑎᐅᓲᓂᒃ. ᐊᒻᒪᓗ ᐅᓇ ᐃᖅᑲᓇᐃᔮᒃᓴᖅ ᐅᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑎᑦ ᐱᓕᕆᐊᕆᓇᓱᒃᑕᖏᓐᓄᑦ ᐊᐅᓚᑕᐅᑦᑎᐊᕋᓗᐊᕐᒪᖔᑕ ᐅᕘᓇ ᑲᒥᓴᒧᑦ ᖃᓄᐃᓕᐅᕈᑎᐅᓇᓱᒃᑐᓂᒃ 

ᑖᒃᑯᐊᓗ ᐋᖅᑭᒃᑕᐅᓯᒪᓪᓗᑎᒃ ᐊᐅᓚᑦᑎᓂᕐᒧᑦ ᑲᑎᒪᔨᓄᑦ.  

 

ᓂᕈᐊᕆᔭᐅᔪᖅ ᐃᓱᒪᓕᐅᕆᔪᓐᓇᕐᓗᓂ ᐊᒻᒪᓗ ᐃᓱᒪᓕᐅᕆᓇᓱᑦᑎᐊᕈᓐᓇᕐᓗᓂ ᐊᒻᒪ ᓈᒻᒪᙱᓕᐅᕈᑎᓂᒃ 

ᐋᖅᑭᒃᓯᓇᓱᒍᓐᓇᑦᑎᐊᕐᓗᓂ. ᑐᑭᓯᓯᒪᔭᕆᐊᓕᒃ ᒫᓐᓇᓕᓴᕐᓂᒃ ᐊᑐᐊᒐᕐᓂᒃ ᐊᒻᒪ ᐱᖁᔭᓂᒃ ᐊᒻᒪᓗ ᐱᓕᕆᐊᒧᑦ 

ᖃᓄᐃᓕᐅᕈᑎᐅᕙᓪᓕᐊᔪᓂᒃ ᐱᐅᓯᕚᓪᓕᕈᑎᒃᓴᓂᒃ ᐊᒻᒪᓗ ᖃᓄᐃᓕᐅᕈᑎᓄᑦ ᐋᖅᑭᒃᓯᒪᔾᔪᑎᐅᓇᓱᒃᑐᓂᒃ.  

 

ᑲᒪᒋᔭᐅᔭᕆᐊᖃᖅᐸᒃᑕᖏᑦ 

1. ᐸᕐᓇᐅᓯᐅᕐᓂᖅ ᐊᒻᒪ ᓯᕗᓕᐅᖅᑎᐅᕙᒡᓗᓂ ᓇᖕᒥᓂᖅ ᐱᓕᕆᐊᖃᓄᑦ ᖃᐅᔨᓴᖃᑦᑕᕐᓂᕐᒥᒃ. 

• ᐅᖃᖃᑎᖃᖅᐸᒡᓗᓂ ᐊᐅᓚᑦᑎᔨᐅᓂᖅᓴᓂᒃ, ᐊᐅᓚᑦᑎᔨᓂᒃ, ᑲᒪᔨᐅᔪᓂᒃ (ᓯᕗᓕᐅᖅᑎᐅᔪᓂᒃ) ᐊᒻᒪᓗ 

ᑎᒍᒥᐊᖅᑎᓂᒃ ᖃᓄᐃᓕᐅᕈᑎᐅᔪᒪᔪᑦ ᒥᒃᓵᓄᑦ, ᑐᓴᐅᒪᔭᐅᔭᕆᐊᓗᖕᓂ ᐊᒻᒪ ᖃᓄᐃᓕᐅᕈᑎᐅᕙᓪᓗᐊᔪᑦ 

ᐊᓯᙳᖅᐸᓪᓕᐊᓂᖏᓐᓄᑦ.  

• ᓇᖕᒥᓂᖅ ᐱᓕᕆᐊᓄᑦ ᐱᔭᐅᓯᒪᔭᕆᐊᖃᖅᑐᑦ ᑎᒍᒥᐊᖅᑎᓄᑦ ᐃᓱᒪᒋᔭᐅᕙᒡᓗᑎᒃ, 

ᖃᐅᔨᓴᖅᑕᐅᑦᑎᐊᕈᓐᓇᕐᓗᑎᒃ ᐊᒻᒪᓗ ᓈᒻᒪᙱᓕᐅᕈᑎᒋᔭᐅᔪᑦ ᐱᓕᕆᐊᖑᕙᒡᓗᑎᒃ 

• ᐃᓚᐅᕙᒡᓗᑎᒃ ᖃᐅᔨᓇᓱᖕᓂᕐᒧᑦ ᖃᓄᐃᓕᐅᕈᑎᐅᕙᓪᓕᐊᔪᓂᒃ ᐱᔨᑦᑎᕋᖅᑕᐅᔪᓄᑦ ᐊᒻᒪ ᑎᒍᒥᐊᖅᑎᓄᑦ 

ᑕᐃᒪᓐᓇ ᑐᓴᐅᒪᖃᑦᑕᐅᑎᑦᑎᓇᓱᖕᓂᕐᒧᑦ 

• ᖃᐅᔨᓇᓱᒃᐸᒡᓗᓂ ᐊᑭᒋᔭᐅᕙᒃᑐᓂᒃ, ᐊᑭᓕᖅᑕᐅᔾᔪᑎᐅᔪᓐᓇᖅᑐᓂᒃ, ᖁᐊᕐᓵᕐᓇᔭᑦᑐᓂᒃ ᐊᒻᒪᓗ ᐱᒻᒪᕆᖕᓂ 

ᒪᑯᓂᖓ ᓄᑖᖑᕙᓪᓕᐊᔪᓂᒃ ᐱᓕᕆᔾᔪᑎᒃᓴᑎᒍᑦ.  

• ᓇᓗᓇᐃᕐᓯᕙᒡᓗᓂ ᖃᓄᐃᓕᐅᕈᓯᕐᓄᑦ/ᐱᓕᕆᔾᔪᑎᓄᑦ ᓈᒻᒪᙱᓕᐅᕈᑎᓂᒃ ᐊᒻᒪᓗ ᐊᑐᖅᑕᐅᙱᑦᑐᒃᓴᓂᒃ 

ᐊᒻᒪ ᐱᐅᓯᕚᓪᓕᕈᑎᒃᓴᓂᒃ ᐃᓱᒪᓕᐅᕈᑎᒃᓴᓂᒃ ᑐᓂᓯᕙᒡᓗᓂ  

• ᐱᕙᓪᓕᐊᓂᕐᒧᑦ ᐊᒻᒪ ᐊᑐᓕᖅᑎᑦᑎᓂᕐᒧᑦ ᐊᐅᓚᑦᑎᔨᐅᕙᒡᓗᓂ ᐱᐅᓯᕚᓪᓕᕈᑎᐅᓇᓱᒃᐸᒃᑐᓂᒃ 

• ᐱᓕᕆᐊᓄᑦ ᐊᔪᕈᓐᓃᕐᓴᕐᕕᒃᓂ ᐃᓂᒃᓴᓕᐅᖅᐸᒡᓗᓂ, ᑲᑎᖃᑎᒌᒍᑎᒃᓴᓂᒃ ᐊᒻᒪ ᖃᐅᔨᕙᓪᓕᐊᔭᖏᓐᓂᒃ 

ᑐᓴᐅᒪᔭᐅᑎᑦᑎᕙᒡᓗᓂ ᐊᐅᓚᑦᑎᔨᓂᒃ ᐊᒻᒪ ᐱᓕᕆᐊᓄᑦ ᐊᐅᓚᑦᑎᔨᒻᒪᕆᖕᓂᒃ 



 

 

 

2. ᖃᐅᔨᓴᖅᐸᓪᓕᐊᕙᒡᓗᓂ ᐊᒻᒪ ᐊᑐᓕᖅᑎᑦᑎᕙᒡᓗᓂ ᖃᓄᐃᓕᐅᕈᑎᐅᔪᒪᔪᓂᒃ ᓇᖕᒥᓂᖅ ᐱᓕᕆᐊᓄᑦ 

ᖃᓄᐃᓕᐅᕈᑎᓂᒃ ᐊᒻᒪ ᐱᓕᕆᔾᔪᓯᕐᓂᒃ. 

• ᖃᐅᔨᓴᖅᐸᓪᓕᐊᕙᓕᓗᓂ ᓇᖕᒥᓂᖅ ᐱᓕᕆᐊᓂᒃ ᐱᓕᕆᔾᔪᓯᕐᓂᒃ ᐊᒻᒪ ᐃᖅᑲᓇᐃᔭᒐᒃᓴᓂ 

ᖃᓄᐃᓕᐅᕈᑎᒃᓴᒃᑲᓐᓂᕐᓂᒃ ᐱᓇᓱᐊᖅᑎᑦᑎᓂᕐᒧᑦ ᖃᓄᐃᓕᐅᕈᑎᒃᓴᓂᓪᓘᓐᓃᑦ. 

• ᐱᓕᕆᐊᓄᑦ ᖃᓄᐃᓕᐅᕈᑎᒃᓴᓂᒃ ᐱᓕᕆᐊᖃᖅᑎᑦᑎᕙᒡᓗᓂ ᑐᓴᐅᒪᑎᑦᑎᓇᓱᖕᓂᕐᒥᒃ ᐊᑐᕐᓗᑎᒃ 

ᖃᓄᐃᓕᐅᖅᐸᓪᓕᐊᓂᕐᒧᑦ ᓇᓗᓇᐃᒃᑯᑎᓂᒃ ᐊᒻᒪ ᓇᖕᒥᓂᖅ ᐱᓕᕆᐊᒧᑦ ᐊᑐᖅᑕᐅᔭᕆᐊᓕᖕᓄᑦ ᑎᑎᖃᓂᒃ.  

• ᓯᕗᓕᐅᖅᑎᐅᕙᒡᓗᓂ ᐊᒻᒪ ᐊᐅᓚᑦᑎᕙᒡᓗᓂ ᐱᓕᕆᐊᒥᒃ ᐊᓯᔾᔨᕈᑎᓂᒃ. 

• ᓇᓗᓇᐃᔭᐃᕙᒡᓗᓂ ᐊᓯᐅᑐᐃᓐᓇᔭᑦᑐᓂᒃ (Muda) ᐊᒻᒪ ᐃᓱᒪᓕᐅᕆᕙᒡᓗᓂ ᖃᓄᖅ ᑕᒪᒃᑯᐊ 

ᐱᓕᕆᐊᖑᔪᓐᓇᕐᒪᖔᑕ. 

• ᐋᖅᑭᒃᓱᐃᕙᓪᓕᐊᖃᑦᑕᕐᓗᓂ ᖃᓄᐃᓕᐅᕈᑎᐅᔪᓐᓇᖅᑐᓂᒃ ᓈᒻᒪᙱᓕᐅᕈᑎᓄᑦ ᐋᖅᑭᒍᑎᒃᓴᐅᔪᓐᓇᖅᑐᓂᒃ 

ᐊᒻᒪ ᐃᓱᒫᓘᑎᐅᔭᑦᑐᓂᒃ. 
• ᐊᑐᖃᑦᑕᕐᓗᑎᒃ ᓇᓗᓇᐃᔭᐅᑎᒃᑯᑦ ᖃᐅᔨᓴᕈᑎᓂᒃ ᑐᑭᓯᓇᓱᒡᓗᑎᒃ ᐊᒻᒪ ᓇᓗᓇᐃᕐᓯᓇᓱᒡᓗᑎᒃ 

ᖃᓄᐃᓕᐅᕈᑎᐅᔪᓐᓇᖅᑐᓂᒃ ᐊᒻᒪ ᓈᒻᒪᙱᓕᐅᕈᑎᓂᒃ ᐊᒃᑐᐊᔪᓂᒃ ᖃᓄᐃᓕᐅᖅᐸᓪᓕᐊᓂᕐᒧᑦ ᐊᒻᒪ 

ᐱᓕᕆᐊᖃᕐᓂᕐᒧᑦ. 

• ᐊᑐᓕᖅᑎᑦᑎᓗᓂ ᐊᓯᙳᖅᐸᓪᓕᐊᔾᔪᑎᓂᒃ ᐊᐅᓚᑦᑎᓂᒃᑯᑦ ᐊᒻᒪᓗ ᐱᓕᕆᔾᔪᑎᒃᓴᓂᒃ ᐊᒻᒪᓗ 

ᖃᓄᐃᓕᐅᕈᑎᐅᔪᓐᓇᖅᑐᓂᒃ ᐊᓯᙳᖅᑎᑦᑎᔾᔪᑎᓄᑦ ᐱᓕᕆᐊᒧᑦ ᑕᐃᒪᐃᑦᑕᕆᐊᓕᖕᓂᒃ. 

 

3. ᑎᑎᕋᐅᓯᖃᖅᐸᓪᓕᐊᕙᒡᓗᓂ, ᐸᕐᓇᐃᕙᓪᓕᐊᕙᒡᓗᓂ ᐊᒻᒪᓗ ᐱᐊᓂᒃᓯᑎᑦᑎᕙᒡᓗᓂ 

ᖃᓄᐃᓕᐅᕈᑎᐅᔭᕆᐊᓕᖕᓂᒃ (ᒪᑯᓂᖓᐅᓂᕐᓴᖅ ᓇᖕᒥᓂᖅ ᐱᓕᕆᐊᓄᑦ ᐊᒃᑐᐊᔪᓂᒃ ᐊᒻᒪ 

ᐅᓗᕆᐊᓇᑐᐃᓐᓇᕆᐊᓕᖕᓂᒃ). 

• ᐊᑐᖅᑕᐅᓯᒪᔪᓂᒃ ᐊᑐᓕᖅᑎᑦᑎᔪᓐᓇᕐᓗᓂ ᐊᐅᓚᑦᑎᓂᕐᒧᑦ ᖃᓄᐃᓕᐅᕈᓯᕐᓂᒃ ᐊᒻᒪ ᐱᓕᕆᔾᔪᑎᓂᒃ, 

ᓂᕈᐊᕈᓐᓇᕐᓗᓂ ᓈᒻᒪᒃᑐᓂᒃ ᐸᕐᓇᐅᑎᓕᐅᕈᑎᓄᑦ ᖃᓄᐃᓕᐅᕈᑎᒃᓴᓂᒃ ᐊᑐᓕᕈᓐᓇᖅᑐᓂᓪᓘᓐᓃᑦ 

• ᐸᕐᓇᐃᕙᒡᓗᓂ, ᐊᑐᓕᖅᑎᑦᑎᕙᒡᓗᓂ ᐊᒻᒪ ᐱᓕᕆᑎᑦᑎᕙᒡᓗᓂ ᐅᓄᕐᑐᓂᒃ ᐊᔾᔨᒌᙱᑦᑐᓂᒃ ᐱᓕᕆᐊᒃᓴᓂᒃ 

ᐊᑕᐅᑦᑎᒃᑯᑦ ᐋᖅᑭᒃᓱᐃᕙᓪᓕᐊᕙᒡᓗᓂ ᐃᑲᔫᑎᒋᔭᐅᕙᒡᓗᓂ, ᑲᑐᔾᔨᖃᑎᒌᓄᑦ ᓱᒃᑲᐃᒍᑎᓗᐊᓂ 

ᐊᑐᕈᓐᓃᖅᑎᑦᑎᕙᒡᓗᓂ, ᐊᒻᒪᓗ ᑕᒪᐅᖓ ᖃᓄᖅ ᐱᓕᕆᔾᔪᓯᐅᔭᕆᐊᓕᖕᓂ ᐊᑐᖅᑎᑦᑎᔪᓐᓇᕐᓗᓂ ᐊᒻᒪᓗ 

ᐊᑐᕈᓐᓇᕈᑎᐅᔪᓂᒃ ᐊᑐᓂᕐᓴᐅᑎᓪᓗᒋᑦ.  

• ᐱᓕᕆᐊᒃᓴᓂᒃ ᑭᖑᕙᖅᑎᑦᑎᑦᑕᐃᓕᑎᑉᐸᒡᓗᓂ ᐊᒻᒪ ᓯᕗᓪᓕᐅᔭᕆᐊᓕᖕᓂ ᖃᐅᔨᒪᓗᓂ. 

• ᓇᓗᓇᐃᕐᓯᓯᒪᑦᑎᐊᓗᓂ ᐱᓕᕆᐊᓄᑦ ᖃᓄᐃᓕᐅᕈᑎᐅᔭᕆᐊᓕᖕᓂᒃ ᐊᒻᒪᓗ ᐱᓕᕆᖃᑎᒌᒃᑐᑦ 

ᐱᓕᕆᐊᖃᖅᑎᑉᐸᒡᓗᓂ ᑕᒪᒃᑯᓂᖓ. 

• ᒪᑯᐊ ᐱᓕᕆᐊᒥᒃ ᐊᐅᓚᑦᑎᓂᐅᔪᑦ, ᐊᓯᙳᖅᐸᓪᓕᐊᓂᕐᒥᒃ ᐊᐅᓚᑦᑎᓂᐅᔪᑦ, ᐅᓗᕆᐊᓇᖅᑐᒦᑎᑦᑎᑦᑕᐃᓕᓂᖅ 

ᐊᒻᒪ ᖃᐅᔨᓴᖅᐸᓪᓕᐊᕙᖕᓂ ᑲᒪᒋᔭᐅᖏᓐᓇᖅᐸᒡᓗᑎᒃ. 

• ᖃᐅᔨᓴᖅᐸᓪᓕᐊᓂᖅ ᐊᒻᒪ ᐊᐅᓚᑦᑎᓂᖅ ᐃᑲᔪᕈᑎᒃᓴᓂᒃ, ᐊᐅᓚᑕᐅᔭᕆᐊᓕᖕᓂᒃ ᐊᒻᒪᓗ ᐊᑭᓕᐅᑎᒃᓴᓂᒃ 

ᑲᒪᒋᔭᖃᖅᐸᒡᓗᓂ ᐊᒻᒪ ᑮᓇᐅᔭᖅᑐᔪᑦ ᐊᑭᖏᓐᓂᒃ ᑕᐅᑐᒡᓗᒍ ᐱᓕᕆᐊᒧᑦ ᐊᐅᓚᑦᑎᔾᔪᑎᒃᓴᑦ ᐊᒻᒪᓗ 

ᐊᐅᓚᑦᑎᕙᒡᓗᓂ ᑎᒍᒥᐊᖅᑎᐅᔪᑦ ᐊᑐᖅᑕᐅᖁᔭᖏᑦᑎᒍᑦ. 

• ᒪᓕᒃᑎᑦᑎᕙᒡᓗᓂ ᐱᓕᕆᐊᓂᒃ ᐱᓕᕆᐊᖃᕆᐊᓂᖅ ᐊᒻᒪᓗ ᕿᒥᕐᕈᐊᖅᐸᒡᓗᓂ ᐱᓕᕆᐊᖑᔪᑦ 

ᖃᓄᐃᓕᖓᓂᖏᓐᓂᒃ. 

• ᐊᑐᕐᑐᒃᑯᑦ ᖃᐅᔨᓴᖅᐸᓪᓕᐊᕙᒡᓗᓂ ᐊᒻᒪ ᑲᒪᒋᔭᖃᖅᐸᒡᓗᓂ ᑮᓇᐅᔭᓕᕆᔾᔪᑎᓄᑦ ᑎᑎᕋᖅᑕᐅᕙᒃᑐᓂᒃ 

ᐊᒻᒪᓗ ᐱᓕᕆᐊᒃᓴᕐᒧᑦ ᐊᐅᓚᑦᑎᔾᔪᑎᓂᒃ ᖃᐅᔨᒪᓇᓱᒃᐸᒡᓗᓂ ᐊᒻᒪ ᑕᒪᐅᖓ ᐊᑭᓕᐅᑎᐅᔭᕆᐊᓕᖕᓂᒃ. 



 

 

• ᐱᓕᕆᖃᑎᖃᕐᐸᒡᓗᓂ ᐊᒻᒪ ᐊᐅᓚᑦᑎᕙᒡᓗᓂ ᑳᓐᑐᕌᒃᑯᑦ ᐱᓕᕆᑎᑕᐅᔪᓂᒃ ᐊᒻᒪ ᐊᓯᖏᓐᓄᑦ ᐱᓕᕆᐊᓄᑦ 

ᐃᖅᑲᓇᐃᔭᖅᑎᓂᒃ ᐱᓕᕆᐊᒃᓴᓂ ᐱᓕᕆᐊᖃᕋᓱᒃᑎᓪᓗᒋᑦ. 

• ᐋᖅᑭᒃᓱᐃᕙᓪᓕᐊᖃᑦᑕᕐᓗᓂ ᐊᒻᒪ ᐊᑐᓕᖅᑎᑦᑎᕙᒡᓗᓂ ᐊᐅᓚᑦᑎᓂᕐᒧᑦ ᐊᑐᖅᑕᐅᓇᔭᖅᑐᓂᒃ 

ᐱᓕᕆᐊᒃᓴᐅᔪᓄᑦ. 

 

4. ᐃᑲᔪᖃᑦᑕᕐᓗᓂ ᐋᖅᑭᒃᓱᐃᕙᓪᓕᐊᔪᓂᒃ ᐱᓕᕆᐊᒃᓴᓄᑦ/ᖃᓄᐃᓕᐅᕈᑎᒃᓴᓄᑦ ᐸᕐᓇᐅᑎᓄᑦ ᖃᓄᐃᓕᐅᕈᑎᒃᓴᓂᒃ 

ᐅᑯᓄᖓ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄᑦ (WSCC). 

• ᖃᐅᔨᒪᔭᐅᔭᕆᐊᓕᖕᓂ ᖃᐅᔨᒪᑎᑦᑎᕙᒡᓗᓂ ᐊᒻᒪ ᑐᑭᒧᐊᖅᑎᑦᑎᕙᒡᓗᓂ ᐊᐅᓚᑦᑎᔨᒥᒃ, 

ᖃᓄᐃᓕᐅᕈᑎᓕᒫᓄᑦ ᐊᒻᒪ ᐱᓇᓱᐊᖅᑕᐅᔪᓄᑦ ᐱᓕᕆᕝᕕᖕᓂ ᐊᑐᖅᑕᐅᕙᒃᑐᑎᒍᑦ ᐊᒻᒪ ᓇᖕᒥᓂᖅ 

ᐱᓕᕆᐊᕆᔭᐅᔪᑦ ᐱᔭᕆᐊᖃᖅᑕᖏᓐᓄᑦ. 

• ᐃᑲᔪᖅᐸᒡᓗᓂ ᖃᓄᖅ ᓇᖕᒥᓂᖅ ᐱᓕᕆᐊᖑᔪᑦ ᐱᓕᕆᔾᔪᑎᒃᓴᖏᓐᓂᒃ ᐊᐅᓚᑦᑎᔨᓗ, ᖃᓄᐃᓕᐅᕈᑎᓕᒫᓄᑦ 

ᐊᒻᒪ ᐱᓇᓱᐊᖅᑕᐅᔪᓄᑦ ᐊᒻᒪᓗ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 

(WSCC) ᓯᕗᓕᐅᖅᑎᒐᓚᖏᓐᓂᒃ. 

• ᐃᑲᔪᖃᑦᑕᕐᓗᓂ ᐊᑐᓕᖅᑎᑦᑎᓂᕐᒥᒃ ᖃᓄᐃᓕᐅᕈᑎᓕᒫᓄᑦ ᐊᒻᒪ ᐱᓇᓱᐊᖅᑕᐅᔪᓄᑦ ᖃᓄᐃᓕᐅᕈᑎᒃᓴᓂᒃ 

ᐊᒻᒪ ᓇᖕᒥᓂᖅ ᐱᓕᕆᐊᒧᑦ ᐸᕐᓇᐅᑎᓂᒃ ᐅᑯᓄᖓ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑎᓄ (WSCC) ᐊᒻᒪᓗ ᑕᒪᒃᑯᐊ ᐸᕐᓇᐅᑎᑦ ᒪᓕᒃᑲᓗᐊᕐᒪᖔᑕ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ 

ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᐱᓕᕆᕝᕕᒃᒧᑦ ᐸᕐᓇᐅᑎᖏᓐᓂᒃ. 

• ᖃᐅᔨᓴᖃᑦᑕᕐᓗᓂ ᐱᖁᔭᐃᑦ ᖃᓄᐃᓕᖓᓂᖏᓐᓂᒃ, ᐊᑐᐊᒐᐃᑦ ᐊᒻᒪ ᒪᓕᒐᓕᕆᓂᕐᒧᑦ ᖃᓄᐃᓕᐅᕈᑎᒃᓴᓂᒃ 

ᓄᑖᓄᑦ ᐊᒻᒪ ᒫᓐᓇ ᐱᓕᕆᔾᔪᓯᕐᓄᑦ ᐊᒻᒪ ᐊᑐᖅᐸᓪᓕᐊᔾᔪᑎᖏᓐᓄᑦ.  

 

 

 

ᐃᖅᑲᓇᐃᔭᕐᓂᕐᒥᒧᑦ ᖃᓄᐃᑦᑑᓂᖓ 

ᑎᒥᒃᑯᑦ ᐱᓕᕆᔭᕆᐊᖃᖃᑦᑕᕐᓂᖅ 

ᑎᑎᕋᕐᕕᒃᒧᑦ ᐊᒃᑐᐊᔪᑐᑦ ᐱᓕᕆᐊᖃᕐᐸᒡᓗᓂ.  

 

ᐊᕙᑎᓕᕆᓂᖅ 

ᑎᑎᕋᕐᕕᒃᒧᑦ ᐊᒃᑐᐊᔪᑐᑦ ᐱᓕᕆᐊᖃᕐᐸᒡᓗᓂ. 

 

ᐃᒃᐱᒍᓱᒃᓴᕋᐃᓐᓂᒃᑯᑦ ᐱᓕᕆᐊᖑᔭᕆᐊᖃᖅᐸᒃᑐᑦ 

ᑎᑎᕋᕐᕕᒃᒧᑦ ᐊᒃᑐᐊᔪᑐᑦ ᐱᓕᕆᐊᖃᕐᐸᒡᓗᓂ. 

  



 

 

ᐃᓱᒪᒃᑯᑦ ᐱᓕᕆᐊᖑᔭᕆᐊᖃᖅᐸᒃᑐᑦ 

ᐅᓇ ᐱᓕᕆᐊᒃᓴᓄᑦ ᖃᐅᔨᒪᔨ/ᐱᓕᕆᐊᓄᑦ ᐊᐅᓚᑦᑎᔨ (BC/PM) ᐊᔾᔨᒌᙱᑦᑑᑎᓂᒃ ᓯᕗᓪᓕᐅᔭᕆᐊᓕᖕᓂᒃ ᐊᒻᒪᓗ 

ᐃᓱᓕᕝᕕᖃᖃᑦᑕᖅᑐᓂᒃ ᑕᒪᒃᑯᐊᓗ ᐊᒃᓱᕈᕐᓇᖅᐸᒃᖢᑎ.  

 

ᖃᐅᔨᒪᓂᖓ, ᐊᔪᙱᓐᓂᕆᔭᖏᑦ ᐊᒻᒪ ᐱᓕᕆᔪᓐᓇᖅᑕᖏᑦ 

• ᐃᖅᑲᓇᐃᔭᖅᑎᓂᒃ ᐱᓕᕆᑎᑦᑎᓕᕈᓐᓇᕐᓗᓂ ᐊᒻᒪ ᐃᖅᑲᓇᐃᔭᖃᑎᒋᔭᐅᔪᓂᒃ ᐱᓕᕆᐊᒃᓴᐃᑦ 

ᐱᓕᕆᐊᕆᓇᓱᖕᓂᒃᑯᑦ.  

• ᐊᐅᓚᑦᑎᔪᓐᓇᕐᓗᓂ ᐊᓯᔾᔨᕆᐊᖃᖅᑐᓂᒃ ᐊᒻᒪᓗ ᐊᒃᑐᐃᔾᔪᑎᓂᒃ ᑲᑐᔾᔨᖃᑎᒌᓄᑦ ᐊᒻᒪᓗ ᐱᓕᕆᐊᒃᓴᓄᑦ 

ᐃᑲᔪᕈᑎᒃᓴᑎᒍᑦ. 

• ᐱᓕᕆᐊᖃᓕᒪᑦᑎᐊᕐᓗᓂ ᐋᖅᑭᒃᓱᐃᕙᓪᓕᐊᔪᓐᓇᕐᓂᒃᑯᑦ ᐊᒻᒪᓗ ᐱᓕᕆᐊᖃᕆᐊᖃᓪᓚᕆᖕᓂᒃᑯᑦ. 

• ᖃᐅᔨᒪᓗᓂ ᐊᑐᕈᓐᓇᕐᓂᕐᒥᒃ ᖃᕋᓴᐅᔭᒃᑯᑦ ᐅᓂᒃᑳᓕᐅᕈᑎᓂᒃ, ᓇᐃᓴᐅᓯᕆᔾᔪᑎᓂᒃ, ᓇᓗᓇᐃᒃᑯᑎᓕᐅᕈᑎᓂᒃ 

ᐊᒻᒪᓗ ᖃᓄᐃᑉᐸᓪᓕᐊᓂᕐᒧᑦ ᓇᓗᓇᐃᔭᕈᑎᓂᒃ.  

• ᖃᐅᔨᒪᓗᓂ ᐱᓕᕆᐊᒃᓴᓂ ᐊᐅᓚᑦᑎᓂᕐᒧᑦ ᐊᑐᖅᑕᐅᕙᒃᑐᓂᒃ, ᐱᓇᓱᐊᕈᑎᐅᓇᓱᒃᑐᓂᒃ, 

ᐊᑐᖅᐸᓪᓕᐊᓂᕐᒨᖓᔪᓂᒃ ᐊᒻᒪ ᐱᐅᓛᒃᑯᑦ ᐱᓕᕆᔾᔪᓯᕐᓂᒃ. 

• ᖃᐅᔨᒪᓗᓂ ᐅᑯᓂᖓ Lean/Six Sigma ᐱᒻᒪᕆᐅᒋᔭᖏᓐᓂᒃ ᐊᒻᒪ ᐱᓕᕆᔾᔪᓯᕐᓂᒃ 

• ᖃᐅᔨᒪᓗᓂ ᓇᖕᒥᓂᖅ ᐱᓕᕆᐊᒧᑦ ᖃᐅᔨᓴᕈᑎᓕᕆᓂᕐᒥ ᖃᐅᔨᒪᓂᕐᒥᒃ (BABOK) 

• ᐃᓕᓴᕐᓯᓯᒪᔪᓐᓇᕐᓗᓂ ᓈᒻᒪᙱᓕᐅᕈᑎᑦ ᐊᖏᒡᓕᓗᐊᙱᓐᓂᖏᓐᓂᒃ ᐊᒻᒪ ᖃᓄᐃᓕᐅᕈᑎᒃᓴᐅᔪᓐᓇᖅᑐᓂᒃ 

ᑭᖑᕙᓯᒃᓯᒪᙱᑉᐸᒡᓗᓂ. 

• ᑐᑭᓯᓇᕈᓐᓇᑦᑎᐊᕐᓗᓂ (ᐅᖃᓪᓚᖕᓂᒃᑯᑦ, ᑎᑎᕋᕐᓂᒃᑯᑦ ᐊᒻᒪ ᑐᓵᖃᑦᑕᕐᓂᒃᑯᑦ).  

• ᐊᔪᙱᓪᓗᓂ ᐱᓕᕆᐊᖃᕈᓐᓇᕐᓂᕐᒥ ᐊᒻᒪᓗ ᐱᓕᕆᖃᑎᖃᐅᕈᓐᓇᕐᐸᒡᓗᓂ ᐱᓕᕆᖃᑎᒌᒃᑐᓂᒃ. 

• ᐊᔪᙱᓪᓗᓂ ᐃᓱᒫᓘᑎᓂᒃ, ᓈᒻᒪᙱᓕᐅᕈᑎᓂᒃ ᓇᓗᓇᐃᕐᓯᔪᓐᓇᕐᓂᕐᒥᒃ ᐊᒻᒪᓗ ᐋᖅᑭᒍᑎᐅᔪᓐᓇᖅᑐᓂᒃ 

ᐊᒻᒪ ᐃᓱᒪᓕᐅᕆᔪᓐᓇᕐᓗᓂ. 

• ᐱᓕᕆᔪᓐᓇᕐᓗᓂ ᐊᓯᔾᔨᖅᐸᓪᓕᐊᕈᓘᔭᖃᑦᑕᖅᑐᓂ ᐃᖅᑲᓇᐃᔭᕐᕕᖕᓂ. 

• ᖃᓄᖅᑑᕈᓐᓇᑦᑎᐊᕐᓗᓂ, ᓇᐃᓴᐅᓯᕆᔪᓐᓇᕐᓗᓂᓗ ᐊᒻᒪᓗ ᓈᒻᒪᙱᓕᐅᕈᑎᓂᒃ ᐱᓕᕆᐊᖃᕈᓐᓇᕐᓗᓂ. 

• ᑐᑭᓕᐅᕆᔪᓐᓇᕐᓗᓂ ᑐᑭᓯᑲᐅᑎᒋᓐᓇᙱᑦᑐᓂᒃ ᐱᓕᕆᔾᔪᑎᓕᕆᔾᔪᑎᓂᒃ ᐅᖃᐅᓯᕐᓄ ᐊᑐᖅᑕᐅᕙᒃᑐᓄᑦ. 

• ᐊᔪᖏᓪᓗᓂ ᐃᖃᓇᐃᔮᖃᑦᑎᐋᕈᓐᓇᕐᓗᓂ ᐱᓕᕆᑎᓪᓗᒍ ᐋᖅᑭᐅᒪᑎᑦᑎᓂᕐᒥᑦ ᐊᒻᒪᓗ ᐊᓯᕈᒃᑕᖏᓪᓗᓂ 

ᐱᓕᕆᕙᒡᓗᓂ ᐱᓕᕆᐋᕆᔭᖏᑕ ᐊᔾᔨᒌᖏᓐᓂᖏᓐᓂ, ᐃᓚᒌᔭᐅᑎᑦᑎᓂᕐᒥ ᐊᒻᒪᓗ ᐃᓕᖅᑯᓯᖃᑎᒋᖕᓂᕐᒥᒃ 

ᖃᐅᔨᒪᓗᓂ, ᐃᓚᒋᔭᐅᓗᑎᒃ ᐊᑦᑕᕐᓇᖅᑕᐅᓕᒪᓃᑦ ᐊᒻᒪᓗ ᐃᒃᐱᒍᓱᑦᑎᐋᕐᓃᑦ ᐱᓕᕆᐊᖃᕆᐊᓕᕐᓂᐅᔪᓂᒃ 

ᐃᖃᓇᐃᔭᕐᕕᐅᔪᒥ.  

 

 

  



 

 

ᑕᐃᒪᐃᒐᔪᓲᖅ, ᖁᓛᓃᑦᑐᑦ ᐊᔪᖏᓂᕆᔭᖏᑦ ᐱᓯᒪᓕᕋᔭᖅᑕᖏ ᐃᒫ: 

ᐃᓕᓐᓂᐊᕌᓂᒃᓯᒪᓗᓂ ᓇᖕᒥᓂᖅ ᐊᐅᓚᑦᑎᓂᕐᒧᑦ, ᑐᓴᐅᒪᔾᔪᑎᓕᕆᓂᕐᒧᑦ ᐱᓕᕆᔾᔪᑎᓂᒃ, ᑮᓇᐅᔭᓕᕆᓂᕐᒧᑦ 

ᐊᐅᓚᑦᑎᓂᕐᒥᒃ ᐅᕝᕙᓘᓐᓃᑦ ᑕᒪᐅᖔᖓᔪᓂᒃ, ᐃᓚᖃᕐᓗᓂ ᐊᕐᕌᒍ ᑎᓴᒪᓂᒃ (4) ᐱᓕᕆᐊᒃᓴᓂ ᐊᐅᓚᑦᑎᔨᐅᓂᑰᓗᓂ, 

ᐱᓕᕆᐊᓂ ᖃᐅᔨᓴᖅᑎᐅᓯᒪᓗᓂ ᐅᕝᕙᓘᓐᓃᑦ ᖃᐅᔨᒪᔨᐅᓯᒪᓗᓂ.  

ᓇᓗᓇᐃᒃᑯᑎᑖᕐᓯᒪᓗᓂ ᐅᑯᓂᖓ ᓇᓕᐊᓐᓂᑐᐃᓐᓇ ᐱᐅᒋᔭᐅᓇᖅᑐᖅ: 

• Lean/Six Sigma ᓇᓗᓇᐃᒃᑯᑎᑖᕐᓯᒪᖢᓂᒃ 

• BPM ᓇᓗᓇᐃᒃᑯᑎᑖᕐᓯᒪᖢᓂᒃ 

• BA ᓇᓗᓇᐃᒃᑯᑎᑖᕐᓯᒪᖢᓂᒃ (CBAP/CCBA, BCS BA ᓇᓗᓇᐃᒃᑯᑎᑖᕐᓯᒪᖢᓂᒃ, PMI-PBA, ᐊᓯᖏᓐᓂᒡᓗ) 

• ᐱᓕᕆᐊᒃᓴᓂᒃ ᐊᐅᓚᑦᑎᓂᕐᒧᑦ ᓇᓗᓇᐃᒃᑯᑎᑖᕐᓯᒪᖢᓂᒃ (PRINCE2 ᐅᕝᕙᓘᓐᓃᑦ PMP) 

ᑕᐃᒫᓪᓗᐊᖃᑎᖃᕐᓗᑎᒃ ᐊᑕᐅᑦᑎᒃᑰᖅᑕᐅᓯᒪᓂᖏᓐᓂᑦ ᐃᓕᓐᓂᐊᖅᓯᒪᓂᖃᕐᓗᓂ ᐊᒻᒪᓗ ᐃᖅᑲᓇᐃᔭᓚᐅᖅᓯᒪᓗᓂ 

ᐃᓱᒪᒃᓴᖅᓯᐅᕈᑕᐅᔪᓐᓇᕐᒥᔪᑦ. 

 

ᐊᓯᖏᑦ ᐱᓯᒪᔭᐅᔭᕆᐊᓖᑦ 

ᐃᖅᑲᓇᐃᔮᖅ ᐊᑦᑕᓇᕐᑐᒦᑎᑕᐅᑦᑕᐃᓕᓂᖓᑦ (ᐊᑕᐅᓯᕐᒥ ᑎᑎᖅᓯᓗᑎ) 

☐  ᐱᕋᔭᕐᓂᑰᒻᒪᖔᖅ ᖃᐅᔨᓴᖅᑕᐅᒋᐊᑐᙱᑦᑐᖅ 

☒  ᐃᖅᑲᓇᐃᔮᒥ ᑕᑎᒋᔭᐅᑦᑎᐊᕆᐊᓕᒃ – ᐱᕋᔭᕐᓂᑰᒻᒪᖔᖅ ᖃᐅᔨᓴᖅᑕᐅᔭᕆᐊᓕᒃ 

☐  ᐱᕐᔪᐊᖑᔪᖅ ᐃᖅᑲᓇᐃᔮᖅ – ᑭᓇᐅᓂᕐᓂ ᓇᓗᓇᐃᒃᑯᑕᖃᑦᑎᐊᕆᐊᓕᒃ ᐊᒻᒪ ᐱᕋᔭᓐᓂᑰᒻᒪᖔᖅ 

ᖃᐅᔨᓴᖅᑕᐅᑦᑎᐊᕆᐊᓕᒃ 

 

ᐅᐃᕖᑎᑐᑦ (ᑎᑎᖅᓯᓗᑎ ᑕᐃᒪᐃᒋᐊᖃᕈᕕᑦ) 

☐  ᐅᐃᕖᑎᑑᕈᓐᓇᕆᐊᓕᒃ (ᖁᑦᑎᖕᓂᖓ ᓇᓗᓇᐃᖅᑕᐅᔭᕆᐊᓕᒃ ᐊᑖᒍᑦ) 

ᖁᑦᑎᖕᓂᖓ ᐊᔪᙱᑦᑕᕆᐊᓕᖓ ᑖᔅᓱᒧᖓ ᐃᖅᑲᓇᐃᔮᒧᑦ ᑖᓐᓇᐅᔪᖅ: 

ᐅᖃᐅᓯᒃᑯᑦ ᓴᖅᑮᓂᕐᒥᑦ ᐊᒻᒪ ᐅᖃᓪᓚᓐᓂᕐᒥᑦ 

ᐊᑦᑎᓂᖅᐹᒥ (B) ☐ ᖁᑦᑎᓂᖅᓴᒥ (I) ☐ ᖁᑦᑎᓂᖅᓴᖅ (A) ☐ 

ᐅᖃᓕᒫᕈᓐᓇᕐᓂᖓ: 

ᐊᑦᑎᓂᖅᐹᒥ (B) ☐ ᖁᑦᑎᓂᖅᓴᒥ (I) ☐ ᖁᑦᑎᓂᖅᓴᖅ (A) ☐ 

ᑎᑎᕋᕐᓂᕐᒧᑦ ᐊᔪᙱᓐᓂᖓ: 

ᐊᑦᑎᓂᖅᐹᒥ (B) ☐ ᖁᑦᑎᓂᖅᓴᒥ (I) ☐ ᖁᑦᑎᓂᖅᓴᖅ (A) ☐ 

☒  ᐅᐃᕖᑎᑐᑦ ᓈᒻᒪᒋᔭᐅᓐᓂᖅᓴᖅ 

 

ᓄᓇᖃᖅᑳᖅᓯᒪᔪᑦ ᐅᖃᐅᓯᖓ: ᐃᓄᒃᑎᑐᑦ 

☐  ᐊᔪᙱᑕᕆᐊᓕᒃ 

☒  ᓈᒻᒪᒋᔭᐅᓐᓂᖅᓴᖅ  



 

 

ᐸᐃᑉᐹᖅᑖᖅᑎᑦᑎᓂᕐᒧᑦ 

 

ᑕᐃᒎᓯᖓ: ᐱᓕᕆᐊᒃᓴᓄᑦ ᖃᐅᔨᒪᔨ/ᐱᓕᕆᐊᓄᑦ ᐊᐅᓚᑦᑎᔨ 

ᐃᖅᑲᓇᐃᔮᑦ ᖃᔅᓯᐅᑎᖓ: 97-9897; 97-9922 

 

 

 

 
ᓴᓇᔨᐅᑉ ᐊᑎᓕᐅᕈᓯᐊ 

 

 

 
ᐊᑏᑦ ᑎᑎᕋᕐᓗᒍ 

 

 

 
ᐅᓪᓗᖅ 

 

ᓇᓗᓇᐃᖅᓯᕗᖓ ᐅᖃᓕᒫᖅᓯᒪᔭᒃᑲ ᐊᒻᒪ 

ᑐᑭᓯᐅᒪᔭᒃᑲ ᐱᔭᒃᓴᕆᔭᐅᔪᑦ ᑐᓂᔭᐅᓯᒪᔪᑦ ᑖᔅᓱᒧᖓ 

ᐃᖅᑲᓇᐃᔮᕐᒧᑦ. 

 

 

 

 

 

 
ᒥᐊᓂᖅᓯᔨᐅᑉ ᐊᑎᓕᐅᕈᓯᐊ 

 

 

 
ᐊᑏᑦ ᑎᑎᕋᕐᓗᒍ 

 

 

 
ᐅᓪᓗᖅ 

 

ᓇᓗᓇᐃᖅᓯᕗᖓ ᑖᓐᓇ ᐃᖅᑲᓇᐃᔮᕐᒧᑦ 

ᓇᓗᓇᐃᔭᐅᑎ ᐅᖃᐅᓯᖃᑦᑎᐊᖅᑐᖅ 

ᐱᔭᒃᓴᕆᔭᐅᔪᓂ ᑖᔅᓱᒧᖓ ᐃᖅᑲᓇᐃᔮᒧᑦ. 

 

 

 

 
ᐃᑲᔪᖅᑎᖓ ᐊᖓᔪᖄᑉ/ᑭᒡᒐᖅᑐᐃᔨᐅᑎᑕᐅᔫᑉ ᐊᑎᓕᐅᕈᓯᖓ ᐅᓪᓗᖅ 

 

ᐊᖏᖅᐸᒃᑲ ᑲᒪᒋᔭᐅᔭᕆᐊᓖᑦ ᑕᒡᕙᓂ ᓇᓗᓇᐃᖅᓯᒪᔪᑦ ᐃᓗᐊᓃᓪᓗᓂ ᑲᒪᒋᔭᐅᔭᕆᐊᖃᖅᐸᒃᑕᖏᑦ. 

 

 

ᖁᓛᓃᑦᑐᑦ ᐅᖃᐅᓰᑦ ᑐᕌᖓᔪᑦ ᐃᖅᑲᓇᐃᔮᒧᑦ ᖃᓄᐃᓕᐅᕈᑕᐅᖃᑦᑕᓛᖅᑐᓂ ᐊᒻᒪ ᖁᑦᑎᖕᓂᖓᓂ 

ᐱᓕᕆᐊᖑᓇᔭᖅᑐᓂ ᐃᖅᑲᓇᐃᔭᖅᑎᓄᑦ ᑖᔅᓱᒧᖓ ᐃᖅᑲᓇᐃᔮᒧᑦ. ᑐᕌᖓᖏᑦᑐᑦ ᑕᒪᐃᓐᓂᓕᒫᓂ 

ᐱᓕᕆᐊᒃᓴᕆᔭᐅᔪᒫᖅᑐᓂ ᐊᒻᒪ ᖃᓄᐃᓕᐅᕈᑕᐅᔭᕆᐊᓕᖕᓂ ᑖᔅᓱᒧᖓ ᐃᖅᑲᓇᐃᔮᒧᑦ. 

 


